
 

Haitian Creole 

 

Pou Piblikasyon Imedyat: 15 jen 2013 

 

GOUVÈNÈ CUOMO ANONSE SIPÒ POU PWOJÈ $700 MILYON AK FINANSMAN FEDERAL POU 

REDIKSYON DOMAJ NAN KA SIKLÒN SOTI FIRE ISLAND RIVE MONTAUK POINT  

Nan Gwo Pwojè ki gen finansman federal sa genyen Travay Reparasyon Ijan pou Restore Din ak Plaj  

 

Gouvènè Andrew M. Cuomo te anonse jodi a Eta New York te ofisyèlman enfòme. Sèvis Jeni Lame 

Ameriken an l ap sipòte gwo pwojè $700 milyon ak finansman federal pou amelyore pwoteksyon kont 

siklòn natirèl ak siklòn lòm pwovoke sou yon longè 83-mil sou zòn bò kòt ak sou riv sid Long Island, depi 

Fires Island rive Montauk Point (FIMP). Premye faz pwojè FIMP a ap gen ladan reparasyon ijans rapid 

pou restore din ak plaj sou Fire Island ak nan anba lavil Montauk ki te kraze anpil nan pasaj Siklòn Sandy. 

Gouvènè Cuomo ap chèche akselere rekonstitisyon tout din pou pwoteje lòt sant popilasyon Konte 

Suffolk tankou Mastic Beach.  

 

“Seri plaj sa sou riv sid Long Island te soufri gwo domaj nan Sipè Ouragan Sandy epi kounye a n ap pran 

mezi pou rekonstwi pi solid epi pi byen pare pou reziste nan fiti siklòn,” te deklare Gouvènè Cuomo. 

“Non sèlman zòn sa enpòtan pou touris ak ekonomi lokal, men li se tou yon obstak natirèl nan 

pwoteksyon te alenteryè yo. Pwojè a pral pwoteje kominote ak rezidan lokal kont ouragan fiti, tankou 

konsolide defans nan zòn bò kòt yo. Li pral abòde yon bezwen pou restore plaj prese prese epi amelyore 

din pou diminye risk potansyèl pou fanmi ak pwopriyete kòm nan ka ond tanpèt. New York ap tann pou l 

kolabore ak Sèvis Jeni Lame a ak kominote lokal yo sou efò retablisman kontini nou yo.” 

 

Disaster Relief Appropriations Act 2013 la te etabli yon totalite fon ki ta kapab founi yon sipli $700 

milyon pou pwojè FIMP a. Sèvis Jeni Lame a ap travay ak Eta New York pou l amelyore eleman spesifik 

pwojè a ak pou fini prese prese yon revizyon anviwonmantal.  

 

Lè li rekonèt menas ogmantasyon entansite ond tanpèt,  Sèvis Jeni Lame a, nan konsiltasyon ak New 

York State Department of Environmental Conservation (DEC) ak Department of State (DOS), te devlope 

yon pwojè FIMP novatè ki kapab etabli plizyè baryè pwoteksyon tankou din amelyore sou kòt la, 

enstalasyon  enfrastrikti natirèl pou atenye ond nan ak sou bè yo, elevasyon 4.000 strikti ki espoze ak 

inondasyon ak enfrastrikti transpò, epi modikasyon nan strikti ak antretieyn ki pral fasilite mouvman sab 

fèt pi byen sou kòt la. Pwojè FIMP a pral konsidere elevasyon nivo lanmè a ak siklòn pi entans yo prevwa 

yo nan kad chanjman klima kontini.  

Pandan pwosesis la ap kontinye, otorite lokal ak pati konsènen pral angaje yo aktivman pou yo pote 

kontribisyon pas yo nan mezi ki pwopoze yo.  

Senatè Ameriken Charles Schumer te di konsa, “Apwobasyon Eta a se youn nan dènye etap nou bezwen 

pran pou fè pwojè sa ki te yon rèv depi lontan kominote sou kòt Riv Sid Long Island lan, vin yon reyalite,” 

te deklare Schumer. “Lè li te aksepte peye pou pwojè sa, gouvenman federal la te garanti pratikman 

pwojè enpòtan pwoteksyon kòt sa pral konstwi, epi kounye a, dèske Eta a fin bay apwobasyon ofisyèl li, 

pwojè a ka vanse. Pwopriyetè kay ak rezidan sou longè 83 mil kòt sa ka santi yo pi an sekirite lè yo 

konnen pwoteksyon vital, sou fòm din, dig, plaj ak plis pral konstwi kounye a.”  

Senatè ameriken Kirsten Gillibrand te di konsa, “Riv Sid Long Island te soufri gwo domaj nan Sipè 

Ouragan Sandy, epi li te enpòtan pou pwojè sa kontinye vanse ak sipò federal nèt pou pwoteje kominote 

sou kòt nou yo epi pou travèse fiti dezas natirèl,” te di Gillibrand. “M aplodi angajman Gouvènè a pou l 

travay ak Sèvis Jeni Lame a sou yon plan pou asire kominote sou kòt Long Island yo pi rezistan.”  

Manm Komisyon DEC Joe Martens te di konsa, “Gouvènè Cuomo montre yon lidèchip esepsyonèl nan 

akselere retablisman ak rekonstwiksyon zòn ki te frape nan Siklòn Sandy, pandan tou y ap vanse ak 

konsolidasyon defans kont siklòn pisan. N ap tann pou n travay ak Sèvis Jeni Lame a ak otorite lokal sou 

pwojè sa pou fè l tounen yon modèl nasyonal pou jesyon kòt ak pwoteksyon kominote sou kòt yo ki 

potansyèlman menase nan ka siklòn, ond tanpèt ak elevasyon nivo lanmè.” 

 

Chèf Konte Suffolk Steve Bellone te di konsa, “Pandan n ap rekonstwi pi solid ak pi entelijan sou  South 

Shore apre Sandy, li enpotan pou lidè sipote plan FIMP a  pou bay pwoteksyon alontem kominote nou 

yo bezwen. M aplodi Gouvènè Cuomo pou sipò san fay li nan asire Eta New York se yon patenè aktif nan 

rekonstwisyon yon Long Island pi solid.” 

 

De pwojè diminisyon domaj pwovizwa sou kòt te fini anvan sa nan zòn FIMP lan: West Shinnecock Inlet 

Interim Project la nan lane 2006, ki te founi plasman ak rekonstitisyon nan zòn ki sou bò kote lwès tè 

alenteryè yo; Westhampton Interim project lanan lane 1997, ki te gen ladan konstriksyon yon dig  

pwoteksyon plaj ak din, ak rekonstitisyon sab regilye. Yon lòt pwojè pwovizwa, Breach Contingency Plan 

an, abouti nan fèmti de brèch ki te rive nan Siklòn Sandy ak yon evalyasyon opsyon kontini pou atake 

twazyèm brèch nan zòn sovaj Fire Island National Seashore la. 

 

Pou jwenn plis enfòmasyon, ale sou: 

http://www.nan.usace.army.mil/Missions/CivilWorks/ProjectsinNewYork/FireIslandtoMontaukPointRef

ormulationStudy.aspx.  

